
				এই পাতাটির মুদ্রণ সংশোধন করা প্রয়োজন। 

প্ৰথম পরিচ্ছেদ ।
কুলসম । মুরিন্দম নিশ্চিন্ত হইতে পারিলেন না। যে হত্যাকারী সেই বালিকার লাস সিন্দুকমধ্যে পুরিয়া, থানায় পাঠাইয়া একটা অতি বড় দুঃসাহসিকতার পরিচয় দিয়াছিল, যতক্ষণ না তাহাকে কোন রকমে ধরিতে পারিতেছেন, তিনি কিছুতেই নিরূদ্বিগ্ন হইতে পারিবেন না। তিনি ইহাও বুঝিতে পারিয়াছিলেন, যত ঘটনা ঘটতেছে, সকলের সঙ্গেই সকলের যেন কিছু না কিছু সংস্রব আছে। সকলেই যেন এক শৃঙ্খলে গ্রথিত । তথাপি তিনি সেই সকলের মধ্যে এমন ভাবে জড়াইয়া পড়িলেন যে, কিছুকালের জন্য তিনি কোন উপায় "অবধারণে সমৰ্থ হইলেন না। যেখানে সন্দেহের একটু ছায়াপাত দেখিতেন, সেই খানেই যাইতেন, যতদূর সম্ভব সংবাদাদি সংগ্ৰহ করিতেন ; কিন্তু কাজে এ পৰ্যন্ত কিছুই করিয়া উঠিতে পারিলেন না। অরিন্দমের ন্যায় একজন নামজাদা পুলিস-কৰ্ম্মচারীর পক্ষে ইহা নিশ্চয়ই একটা , গুরুতর কলঙ্কের কথা ।

